
Genesis 3




Pe Atam ipohowe ngala nambuyun
ara Ewa, paratesah, yiy ara tinahu
ndramat masih kene

mepo mwalehu.



Pe mwat ara kan hamou mepo
YAPAN Ngindrai kinmangsaniy, pe
kultuw tan para kisuhuri nongan ara
namandran iya, pe iramwaitini hu kan
puyap masih. Pe mwat isike pihin ipa,
“Ndrokonan tehe Ngindrai kinpwali kinsata
walu tehe nonombun para walu kayan mbuwakel

para hu kel

masih hutopo
ndraipiyang e~
lye, ndre”?” G

Pwen pe pihin ipwai ‘
lya kili mwat ipa, “llahi

para youlu kayan
mbuwakei para hu kel
masih hutopo nondriya piyang;
hapeko Ngindrai kinpwal kinsa Kili
youlu kinpa, ‘Kei hakou opu, iripo ndrokolo
plyang, ara nonombun para
walu kayan mbuwan ndre
kambultuwei; kapa

walu kambusiy tehen tora,
andre walu kamat.’ ”

walu andre kanmat pwi

yoh! Ngindrai tanan

kapa walu kayan, andre mara
walu kileu, pe walu andre karayah
tehe Ngindrai, pe walu
andre kapahasani hiyan
pe mwowan.”

Pe mwat ipwai iya
Kili pihin ipa, “Pukene; ‘




Tandrohonga pihin inime mbuwakel
para kel ara, ara mwayih para kaniyai
pe ilimiri maran, pe ilohonganiy tehe
ara hiyan i para kiyki lolohongai
waison, pwen irini hayah pe iyniy.
Pe iyki hayah iya Kili
nambuyun mepo
irosura yiy,

pe iyniy.



Pwen pe mara hilu malmou kene ara
ileu pe hilyirowei tehe mwaye hilu pwi.
Pwen pe hilu siy hu you pik hayah
lyawule pe hilu rahasi hilu iya aliy.



B 4d

Hapeko YAPAN

Ngindrai iyoh iya kili Atam pe ipa, “Wou ataleheh?”
Pwen Atam isomwi yiy ipa, “Yo uhulingi ngasam
aripo nondriya piyang, pe yo ara mwaye pwi;
pwen pe unoh pe urupo kohon.”



B 4d

Pe Yapan

Ngindrai isike yiy ipa,

“Hiyeh ipwai satam tehe mwayem pwi? Wou matisan
aniyan mbuwak-ei para kei mepo kunpwandrandrahani

wou para mbuna ayan ara, ndre?”



Pwen Atam ipa, “Pihin mepo aliki yiy isa iripo Kili
yo ara, ara iyki mbuwakel para kei ara isa kili yo
pe uiniy.” Pwen pe YAPAN Ngindrai ipwali iya
Kili pihin ipa, “Aripo tesah anmbusiy yeh?”
Pe ipwai kilin ipa, “Mwat ara

ipwahihiri yo pe uiniy.”




Pwen pe YAPAN Ngindrai irasses yly
lya mawen piyang para kol Yiten,
para kiyapo mbulen kiya

pwan mepo imangsani

yiy iyau aliy.



lyamulan para irasse ndramat ara
Kinna mawen ihipwen, pwen iyki hu
angelou huyapwen te kup

para Piyang Yiten, . . .



. . . lyapolo semela pahun niwen
mamwan iro rapaiwani yiy iya isa, para
Kiro penani hu ndramat para hu
mbuna kasayau sai pe kaya

pakeh kili kel para taleh.



Atam imatin iyapolo nambuyun Ewa, pe nambuyun
mapundriyan, pe imwalahiy iyata norun Kain. Pe Ewa
ipa, “lya hiyan ta YAPAN o, isopwat yo pe uwiri mbunah
hamou kamai iye.” lyamulan imwalahiy ta nalin hamou
ngalan Apel. Pe Apel ara yiy ndramat
ngara Kiro nimnim
aszamazath katahu sipsip, pe
Kain ara yly ==
ndramat para ~




lyamulan hape, Kain iya piyang pe iya kuni hu ndroha
anandrinai tan iman pe iykiy iya kili YAPAN tehe

totohun. Hapeko Apel iwiri noru sipsip
tan hamou ndrohan imuh fg’

oe iykiy iya kili YAPAN.




Pe YAPAN ara ipwesani totohun ta Apel. Hapeko
kinpwesani totohun ta Kain pwi yoh. Pwen Kain ara
ndrinan ilokuh pe mbulmaran ara ikohut.




Porosih aro, Kain ipwai iyata nalin Apel ipa, “Kiya,
takayau kaya yangiy na.” Hilya hilto yangiy, pe Kain
ihilak o itingundru nalin pe imat.




Pwen YAPAN isike Kain ipa, “Nalim Apel kinna
aleheh?” Pe Kain isomwiy ipa, “Yo ukowu tan o. Apa
ndre kuro memerani nali ko?” Pwen Kain iya mawen
mbulmara YAPAN, pe Iya iye kol

hakol ngalan Not ita sahin
lyapwen te kup para kol Yiten.




Atam imatin iyasura nambuyun paiwe pe imwalahiy
lyata norun hamou kamai yi pe ipohowe ngalan Set.
Pe Ewa ipa, “Ngindrai koyun isikirani yo pe
ihingini yo mbunah hamou kamai yi para kiya
soiwi Apel, paratesah Kain irayi yiy

pe kinmat.”

lyamulan para iyki Set isa iro, Atam iyen pe hayou tan
iro mandrolngat i (800), pe iyki mundruwa norun hu
hayah kamai pe pihin. Pwen Atam ara, hayou
tan masih kene iya harong isarayah 1/
andrsongat pe tingui (930), pwen pe imat.

Pe YAPAN inime kultuwayi hu ndramat huro
kol pwan ara mwomwan pe namandran
lya. Pe hu ndramat masih kene ara
lohongahu pe ndriyahu ara huro
mwomwan tehen tora ko lang

sih tehe sih.




Pwen YAPAN ipa, “"Hu ndramat masih mepo
umangsani hu andre kupwalngani hu
topwel. Andre kupwasili topwe hu
ndramat, hu kan masih kene para
wum pe para yangiy, hu kan para
seselek, kiyasura hu
norukan para

wohowoh
masih kene. Kapa

unmangsani hu pwi,
\ ara hiyan masih.”

Hapeko YAPAN ipwes iyata Nowah, pe koyun ara

Isikirani yiy.lye ara titiye ta Nowah pe norun hu. |

Noru Nowah hu matimou kamai, ngalahu
ara iye: Sem, Ham, pe Yapet.

Pwen Nowah ara ndramat hamou imwonen iya
Kili hu ndramat masih tandrohongan ara. Hu

ndramat konoho yirowe mwomwan ta
Nowah pwi. Pe Nowah irotokal
lyasura Ngindral

lang masih.

